
LA CUNA.





Un late che spiuma

'na tenda de franse,1

un tato2 che ruma,3

'na vosse che pianse...


Al ciaro de luna

ho visto 'na cuna.


La camara granda

fodrada de speci,

el par che la spanda

el gusto dei veci,


che vede el neodo

stampado a so modo.


La porta se gira,

vien 'vanti un passeto,

el tato se tira

la man sul museto,


la mama lo basa

che trema la casa.




	↑ franse: frangie

	↑ tato: bambino

	↑ che ruma: che frugna.

